
Oiladagi ijtimoiy-psixologik muhitining 

farzand tarbiyasidagi o‘rni 

 

Boboyorova Malika Kamoliddin qizi 

Jizzax viloyati Jizzax shahar 23-umumiy o‘rta ta`lim maktab amaliyotchi  

psixologi 

 

Аnnоtаsiya: Mаqоlаdа oiladagi ijtimoiy-psixologik mihit, fаrzаnd vа оtа-оnа 

oʼrtаsidаgi munоsаbаtlаr bugungi kunning dоlzаrb muаmmоsi sifаtidа tаhlil 

qilingаn. Bu munоsаbаtlаr vаqtidа bоlа psiхоlоgiyasidа turli psiхik jаrаyonlаr 

hаmdа оtа-оnаlаr vа fаrzаndlаr oʼrtаsidа turli shаkldаgi tushunmоvchiliklаr 

kuzаtilаdi. Shuningdek, bоlаning оilаdаgi tаrbiyasi yuzаsidаn оtа-оnаlаr farzand 

tarbiyasidagi asosiy ijtimoiy psixologik mihitni qanday yaratishlari kerakligi haqida 

takliflar berilgan. 

Tаyanch soʼz vа tushunchаlаr: оilа, shахs, ijtimoiy-psixologik muhit, 

farzand tarbiyasi, psiхik jаrаyon. 

 

O’zbek oilasi a`zolarning barchasini savodxon, ma’lumotli deb atasak, xato 

qilmagan bo’lamiz, ana shu imkoniyatlar ta’sirida o’g’il va qizlar bilimli, fikr-

mulohazali, topqir, ishbilarmon, aql-zakovati bo’lib voyaga etmoqdalar. 

Oiladagi bola tarbiyasi ikkiyoqlama ahamiyat kasb etadi, ota-onalar farzandlariga 

ahloq-odob, ruhiyat va ma’naviyatga oid bilimlardan saboq berish bilan qanoatlanib 

qolmasliklari, balki o’zlari ham tarbiyaning o’ziga xos sir-sinoatlari, hususiyatlari, 

uning mazmun-mohiyati va ma’nosiga doir eng yangi ma’lumotlardan xabardor 

bo’lib turishlari kerak bo’ladi. 

Barchamizga ma`lumki, maktabgacha ta`lim tizimi uzluksiz ta`limning 

birlamchi, eng asosiy boʻg`inidir. Mutaxassislarning ilmiy xulosalariga koʻra, inson 

Oʻz umri davomida oladigan barcha axborot va ma`lumotning 70 foizini 5 

yoshgacha boʻlgan davrda oladi. Shu bois bolalarning sog„lom va bilimli, yetuk 

kadrlar boʻlib voyaga yetishida maktabgacha ta`lim tarbiyasi juda - muhim Oʻrin 

tutadi. Oʻzbek xalqida azal-azaldan oila, ota-ona va farzand tarbiyasiga alohida 

e`tibor berib, Oʻzgacha qadrlab kelganlar. Bu borada buyuk mutafakkirlarimiz ham 

Oʻz asarlarida qimmatli fikrlarini bildirib oʻtganlar. Jumladan, buyuk sharq 

mutaffakkiri Abu Rayhon Beruniy ta`lim va tarbiyaning maqsadi, vazifalari va 

mavqeyi, inson, yosh avlodning rivojlanishi haqidagi fikrlari chin ma‟noda 

insonparvarlik va insonshunoslik zamirida yaratilgan. Bilim va tarbiyaning tabiatga 

uygʻunlik tamoyillarini mutafakkirning barcha asarlarida kuzatish mumkin. U 

insonni tabiatning bir qismi deb ta`kidlaydi. Abu Rayhon Beruniy komillikning 

asosini ilmli boʻlishda deb hisoblaydi va barcha illatlarning asosiy sababi 

ilmsizlikdir, deya urgʻu beradi. Allomaning fikricha, axloqiylik, toʻgʻrilik, odillik, 

tadbirkorlik, oʻzini vazmin tutish, kamtarlik, insof, ehtiyotkorlik, shuningdek, 

adolatli va vijdonli boʻlish komil inson qiyofasida aks etishi zarur boʻlgan eng asosiy 

sifatlardir. 

Oila tarbiyasi bolaning kelajakda kim bo’lib yetishishida muhim o’rin tutadi, 

bola dastlab oilada jamiyatning qiyofasini quradi, bo’lajak fuqaroning huquq 

va burchlari, dunyoqarashi va axloqiy qarashlari oilada shakllanadi, shu asosda 

jisman va ruhan kamol topib boradi. Bola uchun oiladagi sog’lom ijtimoiy-ruxiy 

muhit, madaniy-ma`naviy va axloqiy qadriyatlar, an`analar, ijtimoiy-hayotiy 

tajribalar, ko’nikma va malakalar manbaidir.Bu oilaviy tarbiya jarayonida 

sayqallanib boradi, tarbiyaning mohiyati kishini hayotga tayyorlashdan iborat 

bo’lib, tarbiyaning mazmuni, yo’nalishi, maqsadi va vazifasi kishilarning ijtimoiy 

munosabatlariga bog’liq. 

Kishi shu munosabatlarga asosan hayotga biron-bir tarzda qaraydigan bo’ladi, 

tafakkuri orqali olamni anglaydi va o’zining unga nisbatan munosabatini 

shakllantiradi, muayyan axloq mezonlari ruxida tarbiya topadi, chunki oilaviy 

tarbiya ijtimoiy tarbiyaga nisbatan bolalarning ruxiy olamiga, xissiyoti 

va tuyg’ulariga chuqur ta`sir ko’rsatadi. 

Oiladagi ma`naviy-ruxiy muhit, bola tarbiyasida g’oyat muhim ahamiyatga 

ega bo’lib, oila a`zolarining turmush tarzi ko’p hollarda farzandlarning ruhiy 

kayfiyati, tasavvuri va xissiyotlarini belgilab beradi. Demak oila sog’lom, barkamol 

http://www.pedagoglar.uz/
https://azkurs.org/hissiyot-haqida-tushuncha.html
https://azkurs.org/hissiyot-haqida-tushuncha.html


 Ta'limning zamonaviy transformatsiyasi 

www.tadqiqotlar.uz             4-to’plam 2-son fevral 2024 

49 

insonni tarbiyalab voyaga etkazishda jamiyat oldida mas`uldir. Biz maktabgacha 

ta`lim tashkilotlarida turli yosh guruhlarida ta`lim-tarbiya ishlarini tashkil qilishda 

albatta ushbu fikrlardan kelib chiqqan holda mashgʻulotlarni tashkil etishda 

foydalanamiz va tarbiyalanuvchilarning ongida toʻgʻrilik, axloqiylik kabi sifatlarni 

shakllantirib boramiz. Shuningdek, Beruniy oʻz asarlarida bolalarni oila muhitida 

tozalikka, pokizalikka rioya etishlari lozimligi, aarki oilada tartib mavjud emas ekan, 

u yerda ma‟naviy poklik ham boʻlmasligini uqtiradilar. Biz maktabgacha ta`lim 

tashkilotlarida albatta tarbiyalanuvchilarni tozalikka, gigiyenaga rioya etish va 

sogʻlom turmush tarziga amal qilishga oʻrgatib boramiz. Bundan koʻzlangan 

maqsad-ularning jismoniy salomatligini mustaxkamlash, sogʻlom turmush tarziga 

tadbiq etishdir. Beruniy bola fikrini, tanni toza tutish bilangina cheklab boʻlmaydi, 

balki koʻp harakat qilishga chaqiradi. Bu harakat mehnat qilish demakdir. Uning 

qalb va harakat haqidagi fikri insonning tani bilan ruhi pokligini bir butunligi 

toʻgʻrisidagi goya bilan bogʻliqdir. Bu narsa bola tarbiyasida jismoniy sogʻlomlik 

bilan ma‟naviy kamolot oʻrtasidagi oʻzaro muvofiqlik, mutanosiblik haqidagi 

bugungi kun talabi bilan hamohangdir. Albatta biz mutaffakkirlarimiz qarashlariga 

amal qilgan holda tarbiyalanuvchilarimizni badantarbiya qilishga oʻrgatibgina 

qolmay, ularni jismonan sogʻlomligini ham mustaxkamlash yoʻlida oʻz 

mashgʻulotlarimizda alohida e‟tibor qaratami. Sababi, maktabgacha ta`lim 

tashkilotlarining asosiy maqsadidan kelib chiqqan holda ularni har tomonlama 

ma‟nan va jismonan sogʻlom qilib tarbiyalamogʻimiz darkor. Aytish joizki, 

mutafakkirimiz bola xulq-atvorining moʻtadilligi natijasida tan va ruh sogʻlomligi 

kelib chiqishini ham ilmiy asoslab beradi. Haqiqatdan ham insonning ruhi sogʻlom 

boʻlsagina uning fikr va xulq atvori sogʻlom boʻladi. Agar insonning tan va ruh 

salomatligi inson kamolotida alohida oʻrin egallaydi. Abu Rayxon Beruniy oʻz 

asarlarida bola xulq-atvorining moʻtadilligi natijasida tan va ruh sogʻlomligi kelib 

chiqishini ham ilmiy asoslab beradi. 

O’z farzandlariga oqilona tarbiya bera olgan ota-onalar, umrlarini rohat 

va farog’atda o’tkazadilar, bolalaridan hamisha olijanoblik, mehribonlik, yaxshilik 

ko’radilar, dillari aslo jaroxat azobini sezmaydi; o’kinish hissiga duchor 

bo’lmaydilar. Shu to’g’rida o’zbek xalqidagi quyidagi maqol darak beradi: “Toy 

ulg’aysa, ot tinadi (ya`ni ot minishdan qutqariladi)”. 

Oilaning asosiy tayanchi bo’lgan ota, hayotning barcha mashaqqatlaridan 

totib ko’radi, o’zining bukilmas irodasi, adolatparvarligi, hayot sinovlariga 

bardoshliligi bilan ajralib turuvchi buyuk shaxs sifatida gavdalanadi. 

Ota — oilaning boshlig’i, posbonidir. Zero, oilaning har bir ko’z ilg’amas 

nuqtalarini ilg’ay olish, oila a’zolariga faqat to’g’ri, haq yo’lni ko’rsatib turishdek 

insoniy mas`uliyat ota zimmasida turadi. 

Ota oilada o’z farzandlariga har tomonlama yurish-turishda, nutq odobida, 

o’zaro muomala madaniyatida, eng muhimi amaliy ish faoliyatida to’g’rilik 

va haqqoniylik, samimiylik va xolislik yuzasidan namuna ko’rsatadi. 

Murg’ak tasavvurli bola ilk tarbiyani oilada oladi. Bola tarbiyasining ilk saboqlari 

haqida atoqli o’zbek pedagogi Abdulla Avloniy o’zining “Turkiy guliston yoxud 

Axloq” kitobida quyidagi ibratli o’g’itlarni aytgan edi: “Tarbiyani tug’ilgan kundan 

boshlamak, vujudimizni quvatlantirmak, zexnimizni ravshanlashtirmak lozim”. 

Oilada kattalarning obro’si qo’rqitish asosida emas, balki samimiylik, o’zaro 

hurmat-ehtirom zamiriga qurilishi maqsadga muvofiqdir. Oila a`zolarining inoqligi, 

o’zaro hamjihatligi, kiyinish madaniyati, mehnat faoliyati, o’zga kishilar 

to’g’risidagi suhbatlari va ularning boshqa sifat hamda fazilatlari bolaning murg’ak 

tasavvuriga yangi timsollarni olib kiradi. 

Oilada tarbiya topgan xar bir inson xar jixatdan umuminsoniy ahloqiy, ilmiy, 

e`tiqod va boshqa sohalarda kamolatga yetgan hislatlarni o’zida mujassamlashtirgan 

bo’lishi lozim, kamolot sari intilgan kishi asta-sekin olamni, o’zligini taniy 

boshlaydi. 

Komillik insonning adolatli bo’lishi, xaqiqat va yaxshilikka intilishi, vijdonan pok, 

o’z hatolarini anglab, ulardan xalos bo’lishga xarakat qilishi demakdir, ma`naviyatni 

boyitish, iymon-e`tiqodli, aql-zakovatli bo’lish kishilarni g’aflatdan uyg’otadi, 

barcha ezgu tilaklarini ro’yobga chiqaradi. 

Yosh avlodni barkamol, sog’lom, Vatan tuyg’usini xis qila oladigan shaxs 

qilib voyaga etkazish, birinchi navbatda, oilaga va ota-onaga bog’liqdir. 

Yosh avlodda kelajakka bo’lgan ishonch xissini uyg’otish uchun esa, 

ajdodlarimizning ma`naviy-axloqiy merosini chuqur o’rgatish, ularning iste`dodi 

va qobiliyatini buyuk maqsadlar sari yo’naltirish maqsadga muvofiqdir. 

Masalan, oilalarda moddiy boylikning ko’payishi, undan ota-onalar va bolalarning 

noto’g’ri foydalanishi, o’smirlarning bir qismida hayotga iste`molchilik, 

boqimandalik nuqtai-nazardan qarashni, tubanlikni, xudbinlikni keltirib chiqaradi, 

mehnatsiz boylik orttirish kayfiyati kuchayadi. 

Oila qon qarindoshchilik, (nikoh orqali) yoki birga istiqomat qilish orqali 

bogʻlangan odamlardan iborat ijtimoiy guruhdir. Koʻp jamiyatlarda oila bolalar 

sotsializatsiyasi uchun asosiy inistut vazifasiniaydi. Antropologlar oilalarni 

matrilokal (ona va uning bolalari), er-xotin (bolalari boʻlsa,nukliar oila deyilad) va 

qon-qarindosh (nuklear oila va qaynata-qaynana birga yashovchi) tiplarga 

ajratishadi. 

Oila — nikoh yoki tugʻishganlikka asoslangan kichik guruh. Uning aʼzolari 

roʻzgʻorining birligi, oʻzaro yordami va maʼnaviy masʼuliyati bilan bir-biriga 

boglangan. Oilaning eng muhim ijtimoiy vazifalari — inson zotini davom 

ettirishdan, bolalarni tarbiyalashdan, oila aʼzolarining turmush sharoitini va boʻsh 

vaqtini samarali uyushtirishdan iboratdir. Oilaviy munosabatlar nisbatan mustaqil 

hodisa sanalsada, jamiyatdagi mavjud ijtimoiy, iqtisodiy, mafkuraviy munosabatlar 

bilan belgilanadi va ular taʼsirida oʻzgarib boradi. Shunga muvofiq, har bir jamiyat 

oʻzgarib mos oila tipini, oilaviy munosabatlarni oʻrnatadi. 

Oila jamiyat tarixida azaldan mavjud boʻlmagan. Ibtidoiy jamoa tuzumining 

birinchi bosqichida, kishilar toʻda-toʻda boʻlib yashayotgan davrda jinslar orasidagi 

munosabatlar muayyan tartib-qoidaga ega boʻlmay, toʻdadagi barcha erkaklar va 

ayollar bir-birlariga umumiy er-xotin hisoblangan. Tarixiy taraqqiyot jarayonida 

jinsiy munosabatlar asta-sekin muayyan tartibga solina boshlandi. Dastlab ota-ona 

bilan farzandlar, soʻngra aka-uka va opa-singillar orasidagi jinsiy munosabatlar 

taqiqlanib guruhli oila paydo boʻlgan. Lekin, bu oilalarda hali er-xotin nikohi 

barqaror alohida xoʻjalikka ega boʻlmagan. Bu davrda tabiiy omil oʻz vazifasini 

tugalladi, yaʼni jinsiy munosabatlar doirasidan qonqarin-doshlar istisno qilindi, 

jinsiy munosabatlar faqat bir erkak va bir ayol munosabatiga aylandi (yana qarang: 

Patriarxal oila, Poliandriya, Poligamiya, Poliginiya). 

Ijtimoiy ishlab chiqarish — chorvachilik va dehqonchilikning rivojlanishi 

bilan erkaklar mehnatining qadri oshdi, mah-sulot ishlab chiqarishda ulushi ortdi, 

binobarin, ularning ijtimoiy mavqei ham tubdan oʻzgardi. Mavjud qoida tartiblar — 

farzandlarning onagagina tegishli boʻlishi, ona mulkiga merosxoʻr sanalishi 

erkaklarning yangi mavqeiga zid kelib qoldi. Natijada ota xuquqiga asoslangan 

patriarxal oila vujudga keldi. Shunday qilib, hozirgi individual oilaning 

oʻtmishdoshi — monogam oila vujudga kelgan (qarang: Monogamiya). 

Oila xalqning, jamiyatning hayoti, turmushiga oid urf-odatlarni oʻzida sinovdan 

oʻtkazadi. Yaxshilarini oʻz bagʻrida asrab-avaylab kelajak avlodlarga yetkazadi. 

Oila oʻz farzandlarini tarbiyalab, ularga umuminsoniy qadriyatlarni singdirish bilan 

ularga boshlangʻich ijtimoiy yoʻnalish beradi. Oʻz farzandlarini katta oqimga — 

jamiyatga qoʻshish bilan esa Oila jamiyat yoʻnalishi, iqtisodiyoti, madaniyati va 

maʼrifatini ham belgilashga oʻz taʼsirini koʻrsatadi. Shuning uchun ham sharqda oila 

qadim-qadimdan muqaddas qoʻrgʻon hisoblanib kelingan. Xususan, oʻzbek 

oilalarining serildizlik, serbutoqlik xususiyatlari hozir ham saqlanib turibdi. 

Oʻzbeklarda oilalarning muayyan turmush tarzi shakllanib hayotiy tajriba orttirib 

borishi, tejamli va sarishta roʻzgʻor tutishi, farzandlarni odobli, maʼnaviy yetuk 

boʻlib kamol topishida keksalar, ota-onaning roli katta. oʻzbek oilalari oʻzlarining 

mustahkamligi, saran-jom-sarishtaligi, bolajonligi, qarindosh-qondoshlik 

rishtalarini hurmat qilishi, mehr-oqibatli va boshqa qadriyatlari bilan ajralib turadi 

(qarang oila tarbiyasi). 

        Oʻzbekistonning davlat mustaqilligi tufayli xalqimizning azaliy milliy 

urf-odat va marosimlari qaytadan tiklana boshlandi, bu udumlar oilani 

mustahkamlashda muhim oʻrin egallaydi. Oʻzbekiston hukumati oila masalalariga 

davlat siyosati darajasida bajarilishi lozim boʻlgan ustuvor vazifa sifatida qaraydi. 

Oʻzbekiston Respublikasi Konstitutsiyasining 63-moddasiga ko'ra, oila jamiyatning 

asosiy boʻgʻini hisoblanadi, u jamiyat xdmda davlat tomonidan muhofazada boʻlish 

huquqiga ega. Onalik va bolalikni muhofaza qilish boʻyicha boshqa qonuniy 

hujjatlar ham qabul qilinib, amaliy tadbirlar belgilangan. Jumladan, "Kam 

taʼminlangan oilalarni ijtimoiy himoya qilish choralari toʻgʻrisida" 1994-yil 22 

avgustda farmon chiqarilib, muhtoj oilalarga moddiy va maʼnaviy yordam 

berishning koʻlami kengaytirildi. Oilani jamiyatning ravnaq topilishidash tutgan 

oʻrni va ishtirokini yanada oshirish, oilalarning huquqiy, ijtimoiy, iqtisodiy, 

maʼnaviy-axloqiy manfaatlarini va farovonligini yaxshilashni davlat tomonidan 

qoʻllab-quvvatlashni kuchaytirish hamda izchil taʼminlash maqsadida Oʻzbekiston 

Respublikasi Prezidenta 1998-yilni "Oila yili" deb eʼlon qildi. Shunga asosan, oila 

manfaatlarini taʼminlash borasidaamalga oshiriladigan tadbirlar toʻgʻri-sida davlat 

dasturi ishlab chiqildi. Oʻzbekiston Respublikasi Xotin-qizlar qoʻmitasi huzurida 

Respublika "Oila" ilmiyamaliy markazi tashkil etildi. Oilaviy hayot masalalarini 

huquqiy tartibga solishga bagʻishlangan Oʻzbekiston Respublikasining Oila kodeksi 

qabul qilingan. 

